
 
 

O Atlantic Pride 2024 celebrará as súas festas  
‘After Party’ as madrugadas do xoves 11,  

venres 12 e sábado 13 de xullo  
 

O Playa Club da Coruña acollerá as sesións máis golfas do festival, para continuar a festa unha 
vez rematados os concertos ao aire libre da man dos dj’s DJ Espinoso, Gorllitox e D-Lemma  
 

As entradas anticipadas estarán dispoñibles a través da web www.atlanticpride.es/fiestas, a 
un prezo de 12 euros (con consumición incluída) 
 

Tamén será posible adquirir entradas na porta o mesmo día das sesións, ata completar o aforo 
da sala, a un prezo de 15 euros (con consumición incluída) 
 

Pola súa banda, a Sala Pelícano organiza unha festa ‘SuperMartXé’ o sábado 13 de xullo, a 
partir das 00.30h, con Nalaya, Javi Reina e Michael Sánchez, coas entradas xa á venda 
 

 

A Coruña, 26 de xuño de 2024.- O Atlantic 
Pride presenta unha das súas grandes 
novidades neste 2024: as súas festas ‘After 
Party’. O Playa Club acollerá as sesións máis 
golfas do festival unha vez rematados os 
concertos ao aire libre as madrugadas do xoves 
11, venres 12 e sábado 13 de xullo. DJ Espinoso 
(xoves 11, de 01.00h a peche), Gorllitox (venres 
12, de 02.00h a peche) e D-Lemma (sábado 13, 
de 02.00h a peche) serán os dj’s encargados de 
dirixir os pratos nestas novas pinchadas do 
Atlantic Pride. En www.atlanticpride.es/fiestas é 
posible consultar os detalles das festas ‘After 
Party’ do Atlantic Pride, así como adquirir as 
entradas anticipadas para as diferentes sesións, a 
un prezo de 12€ (consumición incluída). Os 
pases poderanse mercar tamén o mesmo día na 
porta do Playa Club (15€, consumición incluída). 

 
 

SOBRE O ATLANTIC PRIDE 2024 
Entre o 7 e o 14 de xullo, A Coruña volverá ser a sede do ‘Orgullo do Norte’ para celebrar a quinta 
edición do Atlantic Pride. Neste 2024, o festival propón oito xornadas de música e celebración ao 
redor da diversidade sexo-afectiva e de identidade na que promete ser, novamente, nunha das citas 
imprescindibles do verán no noroeste peninsular. O Atlantic Pride está impulsado pola Asociación 
Orgullo Coruña -ORCO- e o Concello da Coruña, co apoio da Deputación da Coruña e o patrocinio 
principal de Estrella Galicia, Coruña The Style Outlets e Globalgrafic.  



 
 

 
Na súa quinta edición, estarán presentes as estrelas eurovisivas Nebulossa, Rosa López, Las Ketchup 
e Lucía Pérez, xunto a figuras que pisan forte na nova escena galega, como Mondra, Sila Lúa, O 
Rabelo e Nenaza, Catuxa Salom, Lontreira e Amoebo. Na festa deste ‘Orgullo do Norte’ non faltarán, 
tampouco, as voces de grandes divas como Chanel, Luna Ki e Supremme de Luxe, ademais das 
drags Nomi Bull, Cloe Savage e Meiga-I.  
 
No cartel deste Atlantic Pride 2024 destacan tamén nomes como os de Nena Daconte, Shego, 
Morreo, Raúl, Selena Leo, Eris MacKenzie e Filloas. O grupo Vengaboys será o encargado de poñer 
o acento internacional ao festival, mentres que as pinchadas correrán a cargo dos dj’s EME DJ, 
S.Alma, La Suprema, D-Lemma, DJ90, DJ Licho, Roi Porto, La Eterna e DJ Flashback. O festival 
contará, tamén, coa actuación especial do Coro “Cores” e coas festas ‘After Party’ no Playa Club nas 
madrugadas do xoves 11, venres 12 e sábado 13 de xullo. Na páxina web www.atlanticpride.es é 
posible consultar o calendario e a información práctica desta quinta edición do festival. 
 
O Atlantic Pride nace na Coruña no ano 2019 coa vontade de situar á cidade herculina como a 
capital do bo ambiente e a celebración sen distincións nin barreiras. Trátase dun festival pioneiro, 
gratuíto e inclusivo, destinado a reivindicar a liberdade afectiva, sexual e de identidade dende unha 
perspectiva lúdica e inclusiva. O proxecto, que trata de aglutinar a todas as capas da sociedade 
coruñesa dentro dunha contorna segura e amigable, desenvólvese en torno a varios días de 
concertos e actividades culturais, entre elas, o seu Certame de Literatura LGTBI+, coa fin de atraer 
ao público local e de fóra, como un referente cultural, turístico e social do noroeste. Na súa pasada 
edición, en 2023, o Atlantic Pride logrou alcanzar máis de 40.000 espectadores, marca que a 
cita se propón bater este ano.  
 
CONTACTO DE PRENSA 
The Office Comunicación 
Luisa Castiñeira 
Tel. 620 113 155 
luisa@theofficeco.es  
 
DESCARGA PRESS KIT ATLANTIC PRIDE 2024 
Cartel, notas de prensa, fotos, audios, vídeos e outros materiais informativos 
https://www.dropbox.com/scl/fo/r3xyojfbc4wgqe1xxk51q/h?rlkey=ejwtag0cvi5zige0s09vwitfj&dl=0 
 
MÁIS INFORMACIÓN:  
https://atlanticpride.es/  


